
Taqsira għall-pubbliku  
 

Proposta tal-UE – Pjattaforma Ewropea dwar ix-xogħol 
mhux dikjarat  

 

X’INHI L-KWISTJONI? 

 Ix-xogħol mhux dikjarat ifisser attivitajiet imħallsa li huma legali iżda mhux dikjarati mal-
awtoritajiet pubbliċi. 

 Ix-xogħol mhux dikjarat għandu effetti negattivi għall-gvernijiet, il-ħaddiema u n-negozji: 

o nuqqasijiet serji fit-taxxa tal-gvern u d-dħul tas-sigurtà soċjali  

o għall-ħaddiema stess mhux dikjarati: 

 kundizzjonijiet ħżiena tax-xogħol u żvilupp baxx tal-ħiliet  

 drittijiet anqas tal-pensjoni  

 aċċess anqas għall-kura tas-saħħa  

o il-kumpaniji li jimpjegaw lill-ħaddiema mhux dikjarati għandhom vantaġġ inġust. 

 Ir-responsabbiltà ewlenija għall-indirizzar tax-xogħol mhux dikjarat hija f'idejn l-awtoritajiet 
nazzjonali. Iżda tista' tittieħed azzjoni fil-livell tal-UE biex tgħinhom jagħmlu dan b'mod aktar 
effikaċi. 

 Pass konkret wieħed jista' jkun it-twaqqif ta' forum fuq il-livell tal-UE għall-awtoritajiet 
nazzjonali tal-infurzar (spettorati tax-xogħol, awtoritajiet tas-sigurtà soċjali u tat-taxxa) biex 
jiddiskutu l-kwistjoni u kif jindirizzawha. 

X'MISTENNI JINBIDEL EŻATTAMENT? 

Id-diskussjoni tal-kwistjoni mal-awtoritajiet ta' pajjiżi oħra mal-UE kollha jgħin lill-awtoritajiet nazzjonali 
biex: 

 jifhmu aħjar il-kwistjonijiet u jfasslu miżuri u politiki aħjar biex jindirizzawhom 

 jikkooperaw bejniethom b'mod aktar effikaċi u b'hekk jiżviluppaw għodda ġdida biex isibu 
aspetti transnazzjonali ta' xogħol mhux dikjarat. 

MIN SE JGAWDI U KIF? 

L-awtoritajiet nazzjonali tal-infurzar ikunu jistgħu jipprevjenu u jiskoraġġixxu aħjar ix-xogħol mhux 
dikjarat u dan, fl-aħħar, iwassal għal benefiċċji: 

 għall-ħaddiema – kundizzjonijiet imtejba tax-xogħol u infurzar aħjar tad-drittijiet tagħhom, 

kemm f'pajjiżhom kif ukoll f'pajjiżi oħra tal-Ewropa. 

 għall-kumpaniji – anqas kompetizzjoni inġusta min-negozji li ma jiddikjarawx il-ħaddiema 

tagħhom. 

 għalina lkoll – żieda fid-dħul mit-taxxa u s-sigurtà soċjali għandha tgħin lill-gvernijiet 

jipprovdu servizzi aħjar għaċ-ċittadini kollha. 

GĦALIEX HEMM BŻONN LI TAĠIXXI L-UE? 

 Peress li x-xogħol mhux dikjarat huwa problema għall-pajjiżi Ewropej kollha, huma għandhom 
ikunu jistgħu jibbenefikaw mill-kooperazzjoni f'din il-kwistjoni. 



 L-UE hija pjattaforma tajba għal dan – għandha r-riżorsi biex tgħin lill-awtoritajiet nazzjonali 
jaqsmu l-prattika t-tajba u jiżviluppaw koordinazzjoni aktar avvanzata tal-azzjoni 
preventiva/skoraġġanti. 

META MISTENNIJA TIDĦOL FIS-SEĦĦ IL-PROPOSTA? 

 Aktar tard fl-2014. 

